1. Հիմնավորում

“Հայաստանի Հանրապետության կառավարության 2006 թվականի ապրիլի 27-ի 

N 618-Ն և 2002 թվականի սեպտեմբերի 19-ի N 1789-Ն որոշումներում լրացում և փոփոխություն կատարելու մասին” ՀՀ կառավարության որոշման նախագծի

Անհրաժեշտություն –Հայաստանի Հանրապետության Լոռու մարզպետի 2010թ. նոյեմբերի 30-ի թիվ 419-Ա որոշմամբ, հիմք ընդունելով Հայաստանի Հանրապետության վարչապետի 2010 թվականի օգոստոսի 31-ի “Հայաստանի Հանրապետության վարչապետի 1998 թվականի նոյեմբերի 6-ի N 620 որոշման մեջ փոփոխություններ կատարելու մասին” թիվ 705-Ն որոշման դրույթները, կրճատվել է Հայաստանի Հանրապետության Լոռու մարզպետի խորհրդականի 1 հաստիք և անհրաժեշտություն է առաջացել կատարել փոփոխություններ Հայաստանի Հանրապետության կառավարության 2006 թվականի ապրիլի 27-ի “Հայաստանի Հանրապետության մարզպետների և Երևանի քաղաքապետի խորհրդականների, մամուլի քարտուղարի, օգնականների և ռեֆերենտների թիվը սահմանելու մասին” N 618-Ն և 2002 թվականի սեպտեմբերի 19-ի “«Հայաստանի Հանրապետության Լոռու մարզպետարանի աշխատակազմ» պետական կառավարչական հիմնարկ ստեղծելու, Հայաստանի Հանրապետության Լոռու մարզպետարանի կանոնադրությունը և աշխատակազմի կառուցվածքը հաստատելու մասին” N 1789-Ն որոշումներում:

Ընթացիկ իրավիճակը և խնդիրները – Հայաստանի Հանրապետության Լոռու մարզպետի 2010 թվականի դեկտեմբերի 29-ի “Հայաստանի Հանրապետության Լոռու մարզպետարանի հաստիքացուցակը հաստատելու մասին” N 436-Ա որոշմամբ ՀՀ Լոռու մարզպետի խորհրդականների թիվը նախկին “2”-ի փոխարեն սահմանվել է “1”, ինչի հետևանքով խնդիր է առաջանում նշված իրավական ակտերը համապատասխանեցնել ներկայումս գործող Հայաստանի Հանրապետության կառավարության 2006 թվականի ապրիլի 27-ի N 618-Ն որոշմանը և Հայաստանի Հանրապետության կառավարության 2002 թվականի սեպտեմբերի 19-ի N 1789-Ն որոշմամբ հաստատված Լոռու մարզպետարանի կանոնադրության 17-րդ կետին:

Կարգավորման նպատակը և բնույթը – “Հայաստանի Հանրապետության կառավարության 2006 թվականի ապրիլի 27-ի N 618-Ն և 2002 թվականի սեպտեմբերի 19-ի N 1789-Ն որոշումներում լրացում և փոփոխություն կատարելու մասին” ՀՀ կառավարության որոշման նախագծի նպատակն է Լոռու մարզպետի կողմից ընդունված, ինչպես նաև հետագայում ընդունվելիք որոշումների համապատասխանեցումը Հայաստանի Հանրապետության կառավարության գործող իրավական ակտերին:

Նախագծի մշակման գործընթացում ներգրավված ինստիտուտները և անձինք –  “Հայաստանի Հանրապետության կառավարության 2006 թվականի ապրիլի 27-իN 618-Ն և 2002 թվականի սեպտեմբերի 19-ի N 1789-Ն որոշումներում լրացում և փոփոխություն կատարելու մասին” ՀՀ կառավարության որոշման նախագիծը մշակվել է Լոռու մարզպետարանի աշխատակազմի իրավաբանական բաժնի և ֆինանսական և սոցիալ-տնտեսական զարգացման վարչության կողմից` աշխատակազմի ղեկավարի հանձնարարությամբ:

Ակնկալվող արդյունքը – Նախագծի ընդունմամբ կկարգավորվի Հայաստանի Հանրապետության կառավարության 2006 թվականի ապրիլի 27-ի N 618-Ն որոշմամբ և Հայաստանի Հանրապետության 2002 թվականի սեպտեմբերի 19-ի N 1789-Ն որոշմամբ հաստատված կանոնադրության համապատասխան կետով սահմանված մարզպետների խորհրդականների թվաքանակը:

1. Իրավական ակտի նախագծմանը և քննարկմանը հասարակությունը մասնակցություն չի ունեցել:

2. Նախագիծը մշակվել է Լոռու մարզպետարանի աշխատակազմի իրավաբանական բաժնի և ֆինանսական և սոցիալ-տնտեսական զարգացման վարչության կողմից:

